
Harmonizimi i masave të kufizimit të lëvizjes dhe qarkullimit me orarin e punës së 
institucioneve 

 
22 prill 2020 

I nderuari zot / e nderuara zonjë,  
 
Po ju drejtohemi në lidhje me problemin me të cilin po ballafaqohen qytetarët si rezultat i 
kufizimit të lirisë së lëvizjes dhe qarkullimit të qytetarëve në Kosovë, që po zbatohet sipas 
vendimit të ministrisë së shëndetësisë pas hyrjes në fuqi me 15 prill të vitit 2020.   
 
Pas zbatimit të këtyre masave, në organizatën tonë janë paraqitur numër i madh i qytetarëve me 
pyetje, kërkesa dhe ankesa të lidhura kryesisht me orarin e punës së institucioneve. Sipas 
deklaratave të qytetarëve, orari i qarkullimit nuk përputhet me orarin e punës së institucioneve. 
Prandaj, qytetarët nuk janë në gjendje që ti vizitojnë institucionet e ndryshme dhe ti qasin 
shërbimeve të nevojshme të cilat ofrohen jashta orarit të qarkullimit të përcaktuar sipas numrit 
të parafundit të letër njoftimit.  
 
Në organizatën tonë, përveç qytetarëve tjerë, janë drejtuar edhe personat që përfitojnë nga 
skemat e ndihmës sociale të cilët nuk kanë mundësi të shkojnë deri në objektin e postës dhe të 
marrin ndihmën sociale për shkak orarit të qarkullimit në orët e mbrëmjes. Marrë parasysh që 
për raste të tilla, ndihma sociale paraqet burimin kryesor të të hyrave, këta qytetarë nuk kanë 
mundësi të presin disa ditë deri në ndërrimin e orarit të qarkullimit. 
 
Në lidhje me renditjen e rotacionit të qarkullimit vlen të përmendet që orari është i modifikuar 
në atë mënyrë që disa kategori të caktuara të qytetarëve sistematikisht pamundësohen që ti 
vizitojnë institucionet e ndryshme. Për shembull, qytetarët me numrin e parafundit me 9 deri në 
përfundim të periudhës do të mund të lëvizin vetëm brenda orarit 21.00-22.30 dhe 15.00-16.30, 
përderisa qytetarët me numër 7 kanë drejtë të lëvizin brenda orarit 15.00-16.30 dhe 17.00-18.30. 
Si e tillë, qytetarët me këto numra janë të diskriminuar në mënyrë sitematike në raport me 
qytetarët tjerë, pasi që gjatë kohëzgjatjes së masave nuk do të kenë mundësi ti vizitojnë 
institucionet publike dhe ti qasin shërbimeve për të cilat kanë nevojë, përfshirë edhe bankat. 
 
OJQ AKTIV nëpërmjet kësaj letre, ju bën thirrje që të konsideroni mundësinë që sistemi i 
rotacionit të numrave të parafundit të l.nj. të mundësojë qarkullimin për të gjithë personat fizik, 
duke lejuar që brenda një jave qytetarët të kenë së paku një interval kohor për ti vizituar objektet 
e postës, bankat, komunën si dhe institucionet të tjera, në përputhje me orarin e punës së po 
këtyre intitucioneve.  
 
Përzemërsisht,  
OJQ AKTIV 

